
Átaluvert: ongin føroy­
ingur á hvalaveiðufund

Hevur løgmaður Kaj Leo 
Johannesen púra mist 
sambandið við veruleikan?

– Vit eiga dugnalig embætis­
fólk, og tað er so upplagt, at 
okkurt teirra verður sent á 
fundin í Altjóða Hvala-veiðu­
nevndini, ið byrjar sunnu­
dagin.

Hetta sigur Edmund Joen­
sen, fólkatingsmaður fyri 
Sambandsflokkin, í sam­
bandi við, at Landsstýrið 
ætlar, at ongi føroysk um­
boð skulu vera partur av 
ríkisins sendinevnd, ið fer 
á árliga fundin hjá Altjóða 
Hvalaveiðunevndini, IWC.

Fundurin í IWC verður í 
Panama City 1.-6. juli.

Júst í hesum døgum 
streingja umhvørvisfelags­
skapir á fyri at sáa split í 
støðuna í Ríkisfelagsskap­
inum, har ið øll trý londini 

standa saman um hvala­
veiðupolitikkin.

 Felagsskapirnir leggja við 
herferðini "Breaking Ranks" 
trýst á ES-landið Danmark 
fyri at fáa Danmark at 

taka undir við ES-hvala­
veiðupolitikki og harvið at 
sleppa felags støðuni í Ríkis­
felagsskapinum.

Harumframt seta fe­
lagsskapirnir Føroyar í eitt 

keðiligt ljós sum eitt illa­
vorðið lítið land, ið skapar 
konfliktir í Altjóða Hvala­
veiðunevndini. 

– Hetta átti at sagt Lands­
stýrinum, at tað er neyðugt 
hjá føroyingum at møta upp 
í IWC sum partur av ríkisins 
sendinevnd. Almennu Før­
oyar mugu hava eitt muna­
gott mótspæl til ódámligu 
og manipulerandi herferðina, 
og føroysku áhugamál mugu 
verjast best møguligt, sigur 
Edmund Joensen, fólkatings­
maður. 

Hann heitir á Landsstýrið 
um at umhugsa støðu sína av 
nýggjum og at senda føroysk 
umboð á fundin hjá IWC í 
Panama City.

 

Nú ein dagin sigur løgmaður, 
at nú skal miðast ímóti at 
fáa gott samband við Kina 

og Russland. Nevnir enntá  
møguleikan fyri at upprætta 
sendistovu í hesum báðum 

londum.
Hesi risalond eru ikki 

bara kend fyri tað góða, so 
tað letur ikki til at løgmaður 
er smæðin har. Men tá tað 
kemur til  at rudda upp í okk­
ara egna landi, tá er søgan 
ein heilt onnur. Herfyri  varð 
hann spurdur, hví hann ikki 
hevði hildið orð um at kanna 
Eik Banka, og fyri  alt tað, so 
at kanna størstu bankagølu. 
Til hetta svarar hann at tað 
manglar pengar til at halda 
fram við kanningini.

Í mínari verð er hetta so 

grovt brot ímóti hundrað 
tals føroyingum og ímóti 
bankamálinum sum heild. 
Sjálv meti eg hetta bankamál 
vera so týdningarmikið fyri 
trúvirði  bankans. Og tí átti 
løgmaður at gjørt alt fyri 
at ruddað upp, og tað er ein 
undanførsla, tá sagt verður, 
at tað er peningaupphæddin,  
ið restar í.  Hatta er jú bara 
smápengar í mun til pengar, 
sum verða brúktir til líkt og 
ólíkt.

Sambandsflokkurin á Christiansborg: Tað er átaluvert, at Landsstýrið 
ongi føroysk umboð sendir á fundin í Altjóða Hvalaveiðunevndini 
sunnudagin at verja føroysk áhugamál og at vera mótvekt til 
umhvørvisfelagsskapir, sum í hesum døgum eru í hernað ímóti Føroyum

Sólborg 
Dulavík

Føroyingar fáa nú 
aftur rætt til fullar 
sosialar veitingar 
í Danmark

Í desember 2010 setti tá­
verandi danska stjórnin í 
verk eina lóg, sum skuldi 
tryggja, at fólk sum fingu 
ávísar sosialar veitingar 
høvdu eitt veruligt tilknýti 
til Danmark. 

Tey, sum ikki høvdu 
búð í Danmark í tvey av 
teimum síðstu 10 árunum, 
fingu nú ikki ”Børne- og 
ungeydelse”,  ”Børnetilskud 
til enlige forsørgere”, og 
”Forskudsvis udbetaling af 
børnebidrag”. 

Millum tey, sum við hes­
um mistu rættin til hesar 
sosialu veitingar, vóru før­
oyingar, sum fluttu til Dan­
markar. 

Skipanin hevur gjørt 
tað munandi tyngri hjá før­
oyskum familjum og ikki 
minst einligum mammum 
at klára seg, tá tey eru farin 
til Danmarkar í t.d. lestrar­
ørindum. 

Nýggja skipanin var eis­
ini brot á vanligu manna­
gongdina innanfyri ríkis­
felagsskapin, har føroyingar, 
sum flyta til Danmarkar, 
verða javnsettir við danir – 
eins og danir, sum flyta til 
Føroya, verða javsettir við 
føroyingar. 

Tí tók Aksel V. Johanne­
sen málið upp, tá hann í 
mai mánað røkti fólkatings­
sessin fyri Sjúrð Skaale. 

Síðani hevur Sjúrður 
Skaale arbeitt víðari við tí. 
Samskiftið við skattamála­
ráðið og sosialmálaráðið 
endaði í morgun, 28. juni, við 
einum fundi millum Sjúrð 
Skaale og Karen Hækkerup, 
skattamálaráðharra. 

Eftir fundin er greitt, 
at danska stjórnin tíðliga 
í heyst setir fram eitt 
lógaruppskot sum skal 
tryggja, at føroyingar ikki 
longur verða roknaðir 
sum útlendingar í hesum 
sambandi, men fáa fullan 
rætt til sosialu veitingarnar 
sama dag, sum teir flyta til 
Danmarkar. Júst sum danir, 
ið flyta til Føroya, hava 
henda rætt. 

Lógaruppskotið skal 
viðgerast í fólkatingsins 
búskaparnevnd, har um­
boð Javnaðarfloksins á 
fólkatingi eisini verður um­
boðað. 

Væntandi kemur lógin í 
gildi áðrenn árið er úti. 

Sjúrður Skaale

Eftir fund millum Karen Hække­
rup, sosialmálaráðharra, og 
Sjúrð Skaale, fólkatingsmann 
er greitt, at føroyingar, sum 
farnu árini ikki hava havt 
rætt til eitt nú barnapengar í 
Danmark, nú fáa rættin aftur

Karen Hækkerup, sosialmálaráðharri, og Sjúrður Skaale

Edmund Joensen á fólkatingi
Savnsmynd


